
సీ. ప్రాణంబు లెడల నభ్యాసంబు సేయు మా ర్గం బన నిట్టూర్పుగాడ్పు లెసఁగఁ

గవ్యశాలగ నేయి గ్రమ్ముకైవడిఁ గామ శిఖిఁ గ్రాఁగి మైదీగె చెమట వొడమ

మదనునమ్ములు నీరుపదను పెట్టినక్రియ వాలుఁగన్నులు బాష్పవారి మునుఁగఁ

బగ లేదుటయు నెడఁబడు రథాంగము చంద మునఁ జన్నులు ముఖోద్గముగ వడంక

ఆ. ప్రాణ మెడలి నెఱవడి యొడలు[?]

భూషణములతోడి పొత్తు విడిచి

లాఁతు లైరి సఖులు లలఁతులు వాయని

ప్రాఁత లైరి నిషధరాజసుతకు. (జ) 50



చ. బలిమి రాహు సుధాంశుబింబంబు వెఱచి

పాఱఁ గడు డాసి వెనుకొనుపగిది నొక్క

యెడ సఖులు గూడి చెలరేఁగి యీఁదుచోట

నీలవేణియు మొగమును నెలఁత కొప్పె. (ఆం) 51



సీ. భట్టనారాయణభాషారమాదేవి లబ్ధవర్ణుల కర్థలబ్ధిఁ జేయు

బాణవాగ్భామినీప్రసవమంజరి విశా రదుల కలంకారరమణఁ జేయు

రాజశేఖరభారతీజహ్నుకన్యక సుకవీంద్రులకు భావశుద్ధిఁ జేయు

మాఘవాణీశీతమారుతగతి సార మతులకు రోమోద్గమంబుఁ జేయు

ఆ. నని యెఱింగి వారియడుగులు దలఁచి న

మస్కరించి దండి మఱి మురారి

వామనుని గుణాఢ్యు క్షేమేంద్రు నిల నలం

కారవిదులఁ దలఁచి గారవమున. (ఆం) 52



గీ. భూమి నిండె మింటఁ బూర్ణమై కర్కట

మకర మీనరాశిమహిత మైన

హరియశస్సుధాబ్ధియందుల తుంపురు

లనఁగఁ జుక్క లొప్పె నాకసమున. (ఆం) 53



సీ. మకరధ్వజునివిల్లు మనము వాయిని నిడి నమ లింపుగాఁ జేయు నల్లఁజెఱకు

మదనుబాణావళి మనము క్రుమ్ముళ్ళపైఁ బొలుపారఁ దుఱిమెడు పుష్పచయము

మనసిజాతుని యెల్లి మనము వినోదార్థ మై వచ్చి యాడెడు మావిచిగురు

మరుతేరిహయములు మనయిండ్లలోఁ బంజ రంబులఁ బొరలు కీరవ్రజంబు

		 ఈ పేజీలో చివరి మార్పు 24 జూన్ 2020న 02:47కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

